
CONCELLO DE VIGO
Secretaria de Goberno Local

D?. PATRICIA RODRIGUEZ CALVINO, CONCELLEIRA-SECRETARIA DA XUNTA DE
GOBERNO LOCAL DO CONCELLO DE VIGO

CERTIFIC O: Que a Xunta de Goberno Local, na sesion ordinaria do 15 de
novembro de 2024, adoptou o seguinte acordo:

3.- OUTORGAMENTO DE SUBVENCION A FAVOR DA ENTIDADE ASOCIACION
DE FUTBOL AFICIONADO DE VIGO (AFAVI) EN RELACION A ORGANIZACION DO
EVENTO DEPORTIVO "TORNEO NADAL DE VIGO DE FUTBOL 2024". EXPTE.
24149/333.

Visto o informe xuridico do 07/11/2024 e o informe de fiscalizaciéon do 11/11/2024, so-
métese a aprobacion o informe-proposta do 06/11/2024, asinado polo xefe do Servizo de
Deportes-director deportivo e conformado polo concelleiro-delegado de Deportes, o con-
celleiro da Area de Goberno e polo concelleiro da Area de Goberno de Orzamentos e Fa-
cenda, que di o seguinte:

1.- ANTECEDENTES

1.1.- Con data 18.10.24 a entidade ASOCIACION DE FUTBOL AFICIONADO DE VIGO solicitou 6
Concello de Vigo unha subvencion polo desenvolvemento do proxecto deportivo “TORNEO NADAL DE
FUTBOL 2024”

1.2.- A solicitude de subvencion inclie un orzamento equilibrado de ingresos-gastos por un importe to-
tal de 10.000,00€.

1.3.- Xunto a dita solicitude, a entidade interesada presenta a seguinte documentacion:

*  Proxecto deportivo da competicion

*  Certificado de ausencia de débedas coa AEAT, coa ATRIGA, coa Seguridade Social e co Concello de
Vigo.

Anexos I.1 (modelo solicitude), 1.2 (Orzamento de ingresos e gastos) e 1.3 (declaracion responsable).
Certificado titularidade conta bancaria.

Certificado da representacion legal da entidade.

NIF da entidade, DNI do representante legal da entidade.

2.- FUNDAMENTOS

Primeiro.- Consideracions xerais

A actividade deportiva en Vigo no ambito da competicién deportiva ten unha transcendencia moi impor-
tante en relacion 6 interese que ten para a cidade converterse en acolledora de eventos deportivos do

mais alto nivel competitivo, asi como aqueles cunha participacion relevante.

Entre os obxectivos da Concelleria de Deportes atopamonos con proxectos encamifiados 6 fomento e
promocién do deporte a través do apoio, difusién e axuda as entidades deportivas da Cidade de Vigo e



a consolidacion dos grandes proxectos deportivos que xera a Cidade de Vigo, como medio de promo-
cion e difusion da cultura deportiva, posibilitando un maior achegamento a todos os cidadans e todas
as cidadas.

Neste caso, o desenvolvemento na cidade do Torneo Nadal de Futbol ten unha transcendencia moi re-
levante no ambito do futbol, tendo en conta a enorme participacion e repercusion mediatica e social na
cidade de Vigo.

A Xunta de Goberno Local aprobou, na sesion ordinaria do 08.03.2024 un “Plan de dinamizacion e de-
senvolvemento do deporte na cidade de Vigo”.

Este plan, fundamentado entre outras cuestiéns na necesidade de instrumentar a xestién da participa-
cion do Concello de Vigo no desenvolvemento deportivo local, de mellorar o impulso do traballo de
planificacion ou de consolidar a Vigo como “cidade do deporte”, inclie o desenvolvemento dunha lifia
de apoio 6 desenvolvemento de proxectos e eventos deportivos de interese xeral para a cidade de
Vigo, dinamizados por diferentes entidades, e & promocion, dinamizacion e apoio a actividade deporti-
va, que expresa, entre outros, o obxectivo de dinamizar unha oferta deportiva ampla e diversa, optimi-
zar os recursos destinados a promocién do deporte ou a fomentar o deporte de alto nivel.

Neste ambito, e tal como esta configurada a dinamizacién do deporte, o Concello de Vigo ten interese
no fomento de propostas de subvencion que permitan, a través do apoio institucional, o desenvolve-
mento de proxectos deportivos vinculados con criterios e principios relacionados co calendario deporti-
VO que, pola sua propia estrutura, impiden ou limitan a capacidade para planificar unha determinada
actuacion cun gran periodo de tempo previo a sua celebracién, xa que na maioria dos casos estes ca-
lendarios se configuran a partir de decisions dos organismos nacionais ou internacionais que ostentan
os dereitos das competiciéns e cuxos tempos de xestion non coinciden cos tempos de xestion das
administracions, ou coa propia dinamica competitiva.

A subvenciéon proposta se atopa incluida no Plan Estratéxico de subvencions para o periodo 2024-
2026 aprobado pola Xunta de Goberno Local do Concello de Vigo na sesion ordinaria celebrada o
08.03.2024, contribuindo, en lifia co establecido no dito plan (Lifia 4-.Fomento actividades sociais-
4.5-.Dinamizacion de eventos deportivos) a potenciar a imaxe de Vigo como cidade do deporte acolle -
dora de eventos deportivos como ferramenta de colaboracién e apoio a entidades organizadoras e
como medio de promocion turistica nun estrato de poboacién moi concreto, creando un entorno de
promocion do deporte vinculado 6 espectaculo deportivo como ferramenta de ocio e espectaculo de-
portivo, colaborando no desenvolvemento de programas e eventos de promocion deportiva, entre ou-
tras cuestions.

Segundo.- O caracter excepcional da subvencion.

O caracter excepcional que dificulta a convocatoria publica desta proposta de subvencion ven determi-
nado pola singularidade do proxecto. Esta subvencion, ademais, consta nominativamente na aplicacion
orzamentaria 3410.4800008 no orzamento vixente da Concelleria de deportes.

Terceiro.- O interese publico, social, econdmico o humanitario do proxecto a subvencionar e
imposibilidade de convocatoria publica.

Na subvencion mesma concorren singulares circunstancias de interese publico, como o feito de que se
trate dun proxecto de maximo nivel de participacion na cidade de Vigo, que conte cunha ampla promo-
cion da actividade deportiva e un relevante nivel deportivo da competicidn, coa participacion dés es das
mellores equipos de categorias de formacién da modalidade no ambito de Vigo.

Ademais, o desenvolvemento deste proxecto deportivo considérase unha axuda moi importante para a
promocion dos proxectos deportivos da cidade de Vigo, e contribue a consolidacién da actividade de-
portiva, o que supon un gran valor de caracter publico e social.

Estes datos identifican claramente a envergadura do proxecto, cunha repercusion importante e coa
presenza dun importante nimero de equipos tanto da cidade como de outros puntos xeograficos.

Esta competicion serve de escaparate para a cidade, promovendo obxectivos en lifia cos do Concello de
Vigo neste ambito.

As caracteristicas propias do evento imposibilitan a convocatoria publica da subvencion e xustifican a
sua concesion directa, fundamentada, ademais, nos seguintes argumentos:

» Promocion do deporte vigués, favorecendo a consolidacion de Vigo como “Cidade do deporte”.

* Fomento de proxectos que propicien actuaciéns prioritarias na procura da potenciacion de si-

nerxias no ambito social, do cal destacamos:

o Promocion da marca Vigo como cidade do deporte.

o O impulso dunha oferta deportiva de calidade no ambito dos eventos deportivos.

o Dinamizacion de propostas de interese de deporte en categorias de formacion.

o Creacion de pautas de referencia positivas para a consecucion de logros deportivos para
0s e as deportistas vigueses mais mozos.

o Optimizacion dos recursos que se destinan 6 deporte de rendemento de cara a consolidar
o nivel da imaxe deportiva de Vigo.

o Participacion en grandes competicions deportivas que potencien a practica deportiva entre
os deportistas vigueses e as deportistas viguesas.

En conclusién, e en relacidén co anteriormente exposto, considérase acreditado que este proxecto de-
portivo ten un claro caracter de interese publico e social para a cidade de Vigo, quedando xustificado
ademais o seu caracter excepcional, o que fundamenta a proposta de tramitacion dunha subvencion.
Ademais, a proposta de subvencion consta nominativamente no orzamento da Concelleria de deportes
do ano 2024, polo que consonte co artigo 19.4 a) da Lei 9/2007, de 13 de xufio de subvenciéns de Ga-
licia cuxa concesidn canalizarase a través dun convenio cuxo texto se sometera a aprobacién por parte
da Xunta de Goberno Local do Concello de Vigo.

En relacion a xustificacion da subvencion, tendo en consideracion por unha banda a dificultade e falta
de liquidez financeira da entidade deportiva, sen animo de lucro e, por outra, a propia finalidade da su-
bvencién, que xira ao redor da importancia dos obxectivos de interese xeral que desenvolve o seu pro-
xecto, a proposta exceptua o cumprimento do establecido no art. 31.2 da L.X.S e no art. 29.2 da L.S.G,
admitindo documentacion xustificativa de gastos nos que non sera necesario que conste de forma ex-
presa si os mesmos foron pagados con anterioridade ao proceso de xustificacion.

PROPOSTA
Por todo o exposto proponse a Xunta de Goberno Local a adopcién do seguinte acordo:

PRIMEIRO:  Aprobar a concesion dunha subvencion por importe de 10.000,00€ a favor da entidade
Asociacion de Futbol Aficionado de Vigo (AFAVI), CIF: G36998227 pola organizacion
do Torneo Nadal de Futbol 2024 e aprobar o texto do convenio que a regula, anexo no
presente expediente.



SEGUNDO: Autorizar e dispofier o gasto de 10.000,00€ para subvencionar a Asociacion de Futbol
Aficionado de Vigo (AFAVI), CIF: G36998227 polo desenvolvemento do proxecto depor-
tivo Torneo Nadal de Futbol 2024, segundo resulta da documentacion do expediente n°
24149-333. Este crédito aplicarase con cargo a aplicacion orzamentaria 3410.4800008
do orzamento xeral vixente da Concelleria de Deportes.

ACORDO
A Xunta de Goberno local aproba a proposta contida no precedente informe.

ANEXO
SUBVENCION DO CONCELLO DE VIGO A FAVOR DA ASOCIACION DE FUTBOL AFICIONADO DE
VIGO (AFAVI) EN RELACION A ORGANIZACION DO TORNEO NADAL DE FUTBOL 2024 (EXPTE.

24149/333).

REUNIDOS )
Dunha parte, Javier Pardo Espifieira, segundo tenente de Alcalde e Concelleiro da Area de Goberno de
Fomento, Servizos e Deportes (Resolucion da Alcaldia do 28 de xufio de 2024)

Doutra, José Daniel Costas Fernandez presidente da Asociacion de Futbol Aficionado de Vigo (En
adiante AFAVI) CIF: G36998227 e enderezo social na Rua Val Mifor, 1, 36210, en Vigo, segundo re-
sulta da documentacién obrante no expediente 24149/333.

Tendo, daquela, as persoas comparecentes a capacidade legal necesaria para o outorgamento do pre-
sente convenio

MANIFESTAN
I.-O obxecto deste convenio é o desenvolvemento na cidade de Vigo do proxecto deportivo “Torneo
Nadal de Futbol 2024” por AFAVI, tal como acredita na documentaciéon presentada no Concello de
Vigo.

AFAVI, propon a celebracion na cidade de Vigo da “Torneo Nadal de Futbol”, unha importante competi-
cion que convertera a cidade de Vigo, durante a sua celebracion, nun centro de atencién do futbol de
base.

II.-Que a entidade AFAVI organizara o Torneo Nadal de Futbol 2024 na cidade de Vigo, de grande es-
pectacularidade e cunha importante participacion e repercusion social.

I11.-Que no exercicio das suas atribuciéns en materia deportiva, son obxectivos do Concello de Vigo:

* Fomentar a ordenacion do sistema deportivo vigués para que se produza unha evolucion
harmonica entre a actividade deportiva de rendemento e os sistemas de iniciacion do de-
porte.

* Contribuir a que os e as deportistas vigueses mais xdvenes tefian pautas de referencia po-
sitivas para a consecucion de logros deportivos.

* Optimizar os recursos que se destinan 6 deporte de rendemento de cara a consolidar o ni-
vel da imaxe deportiva de Vigo.

* Conseguir que os deportistas vigueses e as deportistas viguesas, conten con eventos de-
portivos visibles no seu entorno que potencien a practica deportiva.

e Contribuir & promociéon da cidade de Vigo no ambito do territorio nacional e consolidacion
de Vigo como “Cidade do Deporte”

IV.- Asi as cousas, o Concello de Vigo dispdn no seu vixente orzamento o crédito necesario para outor-
gar unha subvencion a favor de AFAVI por importe de 10.000,00 €, ao constar nominativamente no or-
zamento da Concelleria de deportes na partida 3410.4800008.

V.- Toda vez que, de acordo co disposto nos artigos 28.1 da Lei 38/2003, de 17 de novembro, xeral
de subvencions e 26.1 da Lei 9/2007, os convenios a través dos que se canalicen as subvencions es-
tableceran as condiciéns e compromisos aplicables de conformidade coa propia Lei, os intervenientes
concluen o presente convenio ao fin de regular os termos da concesién da devandita subvencion,
cuxo obxecto é coadxuvar co financiamento do proxecto de organizacion e celebracion na cidade de
Vigo do evento deportivo “Torneo Nadal de futbol 2024”.

VI.- Que a entidade AFAVI non esta incursa en prohibicion para ser beneficiaria das subvencions ob-
xecto da Lei de subvenciéns de Galicia, atdpase ao corrente das suas obrigas tributarias (Estado e
CCAA) e fronte a Seguridade Social, e non ten débedas pendentes con este Concello de Vigo, segun-
do resulta das certificacions que figuran no expediente.

VII.- Que en base as precedentes consideracions e ao interese social e deportivo que para a cidade de
Vigo representa a devandita actividade, o Concello de Vigo e AFAVI materializan o seu interese e
acordan a concesion da referida subvencion en base aos seguintes.

PACTOS
Primeiro.- AFAVI comprométese a organizar o “Torneo Nadal de Futbol 2024” na Cidade de Vigo asu-
mindo a responsabilidade Unica na organizacion nas condicions detalladas no proxecto presentado e
garantindo os medios materiais e humanos necesarios para tal fin e cumprindo cos obxectivos e activi-
dades detalladas no proxecto. As suas responsabilidades incluiran:

1°.- Asumir todos os gastos que se deriven da organizacién do evento deportivo.

2°.-Garantir a instalacion e equipamentos axeitados ao proxecto contando coas homologacions e
permisos necesarios.

3°.- Obter todos os permisos e autorizacions necesarios para a realizacion das actividades.

4° .- Publicitar de xeito adecuado as actividades recollidas na programacion. En todos os casos
debera figurar o logotipo do Concello de Vigo, como colaborador do evento deportivo.

5°.- Responsabilizarse fronte a calquera dano que se cause a terceiros con ocasion do desenvol-
vemento do evento deportivo, asumindo a contratacion dunha pdliza de seguro de responsabili-
dade civil que atenda calquera accidente ou incidencia que se poida producir en relacion ao de-
senvolvemento do evento.

6°.-Que en todas as comunicacions, informacions, paxinas web, redes sociais, vinculadas a dina-
mizacion, difusién ou organizacion do evento deportivo, apareza o logo institucional do Concello
de Vigo.

7°.- Invitar 6 Concello de Vigo a participar de forma activa na entrega dos premios principais do
evento deportivo e a presentacién, clausura e demais actos institucionais vinculados co mesmo.



8°.- Que en todas as actividades que se desenvolvan vinculadas co evento deportivo, con inde-
pendencia dos patrocinios, debera figurar nun lugar visible a imaxe institucional do Concello de
Vigo, e concretamente:

¢ Nos actos de presentacion, clausura e demais actos publicos.

* Nas zonas centrais e de maxima visibilidade na zona de xogo, espazo deportivo ou nos
arcos de saida ou chegada se os houbera.

* Na paxina principal da WEB da entidade e do evento deportivo, asi como en todas as
comunicacions oficiais, documentacioén, entradas (se as houbera), lonas de publicidade
ou carteis promocionais.

9°.- Realizar unha memoria do evento deportivo, que recolla resultados, colaboraciéns, clasificacions,
actos, fotografias que incluan a imaxe institucional durante o desenvolvemento do evento, etc... , e en-
tregala 6 Concello de Vigo xunto coa xustificacion da subvencion.

10°.-En xeral cumprir coas obrigas consignadas para as beneficiarias das subvenciéns no artigo
11 da Lei de Galicia 9/2007.

11°.-Atender as obrigas establecidas na Lei 19/2013, de 9 de decembro, de transparencia, acce-
so & informacion publica e bo goberno.

Segundo.- O Concello de Vigo, pola sua parte, comprométese a:

1°.- Facilitar os medios precisos para a insercion da sua imaxe nos ambitos de promocion de AFAVI
(revista, web, etc).

2°.- Conceder directamente a AFAVI unha subvencion por importe de 10.000,00 € con cargo a partida
orzamentaria 3410.4800008 mediante transferencia bancaria & conta corrente facilitada pola entidade
co obxecto de coadxuvar 6 financiamento das actividades vinculadas coa organizacion do evento de-
portivo “Torneo Nadal de Futbol 2024”. A tramitacion do pago da subvencidn realizarase, unha vez
que a entidade beneficiaria presente axeitadamente a documentacion xustificativa, a partir do dia se-
guinte a celebracion do evento deportivo e ata 0 30.12.24.

Ata o 50% do importe total da subvencion proposta podera ser abonado se a entidade beneficiaria o
solicita, mediante transferencia bancaria, trala sinatura do convenio, co obxectivo de poder afrontar os
gastos iniciais que supon o desenvolvemento das primeiras fases do proxecto. Para este pago antici-
pado establécese que a entidade beneficiaria, previo abono das subvencions, e segundo o establecido
no art. 46 do R.D 887/2006 de 21 de xullo de 2006 polo que se aproba o Regulamento da Lei 38/2003,
de 17 de novembro, Xeral de subvenciéns, depositaran unha garantia por un importe igual & cantidade
do pago anticipado.

En calquera caso, tal como establece o art. 34.4 da Lei 38/2003, de 17 de novembro, Xeral de subven-
cioéns, en ningun caso poderan realizarse pagos anticipados a beneficiarios cando se houbera solicita-
do a declaracion de concurso, foran declarados insolventes en calquera procedemento, foran declara-
dos en concurso, estean suxeitos a intervencion xudicial ou foran inhabilitados conforme & Lei Concur-
sal sen que concluira o periodo de inhabilitacion fixado na sentencia de cualificacion do concurso, fo-
ran declarados en quebra, en concurso de acredores, insolvente fallido en calquera procedemento ou
suxeito a intervencion xudicial, ter iniciado expediente de quita e espera ou de suspension de pagos ou
presentado solicitude xudicial de quebra ou de concurso de acredores, en tanto, no seu caso, non fo-
ran rehabilitados.

O resto do importe abonarase a entidade beneficiaria logo da xustificacion da actuacion para a que se
concedeu a subvencion.

Terceiro.- Esta subvencion sera compatible con calquera outra subvencion ou axuda para a mesma fi-
nalidade procedente de calquera administracion ou de entes publicos ou privados, nacionais, da Unién
Europea ou de organismos internacionais.

A beneficiaria debera comunicar ao Concello de Vigo a obtencion doutras subvenciéns, axudas
ingresos ou recursos que financien a actividade subvencionada. Esta comunicacién debera efectuarse
no momento en que se cofieza e, en todo caso, con anterioridade a xustificacion da aplicacion dada 6s
fondos recibidos.

En calquera caso, o importe total da subvencidon ou subvenciéns non podera superar o da actividade
subvencionada; caso no que se procedera na forma prevista no artigo 34 do RD 887/2006, de 21 de
xufo, polo que se aprobou o Regulamento da Lei Xeral de Subvencions.

Cuarto.- De conformidade co artigo 32.2 do Regulamento da Lei Xeral de Subvenciéns a achega muni-
cipal configurase como un importe certo, entendendo que queda por conta do beneficiario a diferencia
de financiamento necesario para a total execucion da actividade subvencionada, debendo ser reinte-
grado en tal caso o financiamento publico unicamente polo importe que rebase o custo total da activi-
dade.

A comunicacion desta circunstancia ao Concello debera efectuarse no momento en que se cofieza e,
en todo caso, con anterioridade a xustificacién da aplicacion dada aos fondos recibidos.

Quinto.- A beneficiaria non podera subcontratar con terceiros a actividade subvencionada.

Sexto.- A beneficiaria debe dar a adecuada publicidade 6 financiamento municipal da actividade su-
bvencionada mediante a inclusion, segundo xa vai dito, da imaxe institucional do Concello de Vigo en
calquera actividade ou evento relacionado co obxecto do convenio, na cartelaria, equipamentos de
X0go e paseo, e demais material grafico elaborado ao efecto.

Sétimo.- A beneficiaria debera xustificar no prazo comprendido entre a sinatura do presente convenio
e 0 30.12.24 o cumprimento da finalidade para a que se concedeu a subvencién e a aplicacion dos
fondos recibidos. A tal efecto debera presentar, tal como establece o artigo 14.2.a) da Lei 39/2015, do
1 de outubro, de Procedemento Administrativo Comun das Administracions Publicas, de xeito exclusi-
vo a través da sede electronica do Concello de Vigo, por calquera dos mecanismos de identificacion
admitidos na mesma, unha conta xustificativa na que debera constar a declaracion das actividades re-
alizadas e dos gastos incorridos polo importe da subvencion recibida; os xustificantes de pago polo im-
porte da subvencion dos gastos incorridos con facturas ou documentos de valor probatorio equivalente
e o importe, procedencia e aplicacion dos fondos propios e outras subvencions ou recursos que finan-
ciaran tamén a actividade subvencionada.

A documentacion da conta xustificativa debera incluir unha relacion de tédolos xustificantes de pago
dos gastos incorridos polo importe da subvencion.

A xustificacion debera facerse con documentos orixinais pola parte subvencionada e con copias de
facturas polo resto do orzamento. Se podera substituir a presentacion de copias de facturas polo gasto
do proxecto ou actividade non subvencionada pola presentacion dun balance que abarque a totalidade
do gasto ou por unha certificacion na que se acredite que o programa ou actividade que foi obxecto da
subvencion foi executado na sua totalidade e o seu custo total foi de ...... euros.

Os xustificantes acreditativos dos gastos vinculados 6 proxecto do presente convenio cumpriran as se-
guintes especificades:



- As facturas, seran orixinais, deberan recoller o numero de CIF, a data, nimero de factura e o IVE.
Estes xustificantes quedaran a disposicion do Concello de Vigo. Non se admitiran facturas compul-
sadas, nin aquelas que non rednan as esixencias previstas no RD 1.619/2012, de 30 de novembro
polo que se aproba o regulamento polo que se regulan as obrigas de facturacién. Nestas facturas
se computara o gasto acreditado deducindo o IVE, salvo que se xustifique a exencién do dito im-
posto. Nos documentos xustificativos dos gastos incorridos, non sera necesario que conste de for-
ma expresa si os mesmos foron pagados con anterioridade 6 proceso de xustificacion determinado
na proposta de subvencion.

- Atendendo a especificade da actividade deportiva, aqueles gastos relacionados con arbitraxes,
taxas oficiais das federacions deportivas, e outros conceptos analogos poderan ser xustificados a
través de documentos orixinais (certificados de ingreso nas federacions, documentos de gasto de
arbitraxes, documentos de pago de premios deportivos, gastos de desprazamento de xogadores,
técnicos, etc.,) emitidos polas Federacions que recolla adecuadamente, os datos fiscais das par-
tes, as achegas econdmicas, as retencions obrigatorias de ser o caso, e demais datos que xustifi-
quen o valor probatorio do gasto en base a eficacia administrativa do mesmo.

- En relacién a xustificacion do pago de usos das instalacions deportivas municipais do Concello de
Vigo sera suficiente o documento orixinal emitido polo servizo de deportes, acreditativo dos ingre-
Sos por estes conceptos.

Oitavo.- Antes de proceder ao pago da subvencién a beneficiaria debera acreditar estar 6 corrente no
pagamento das suas obrigas fiscais e para coa seguridade social e non ser debedor por resolucién de
procedencia de reintegro.

Noveno.- Seran gastos subvencionables os que de xeito determinado correspondan a natureza da ac-
tividade subvencionada e se realicen para a organizacion do evento deportivo “Torneo Nadal de
Futbol”.

Tal como establece o art. 29.7 da Lei 9/2007, de 13 de xufio de subvenciéns de Galicia, seran gastos
subvencionables, ademais, os “gastos financeiros” da entidade directamente relacionados coa activida-
de subvencionada e resulten indispensables, establecéndose un limite dos gastos financeiros subven-
cionables ata un 1% do importe do convenio.

Cando o importe do gasto subvencionable supere as contias establecidas na Ley 9/2017, de 8 de
novembro, de Contratos del Sector Publico para o contrato menor, a beneficiaria debera solicitar como
minimo tres ofertas de diferentes provedores, con caracter previo a contratacion do compromiso para a
obra, a prestacion do servizo ou a entrega do ben, salvo que polas suas especiais caracteristicas non
exista no mercado suficiente nimero de entidades que os realicen, presten ou subministren, ou salvo
que o gasto se realizara con anterioridade a subvencion.

A eleccion entre as ofertas presentadas, que deberan achegarse na xustificacién, realizarase conforme
a criterios de eficiencia e economia, debendo xustificarse expresamente nunha memoria a eleccion
cando non recaia na proposta econémica mais vantaxosa.

Décimo.- A axeitada xustificacion, a realizacion da actividade e o cumprimento da finalidade que deter-
minou a concesion da subvencion sera comprobada polos servizos da Concelleria de Deportes. A xe-
fatura do servizo de Deportes emitira informe ao respecto facendo constar, no seu caso, todas aquelas
circunstancias que poidan resultar relevantes en orden a considerar incumprida ou defectuosamente
cumprida a actividade subvencionada.

Décimo primeiro.- A beneficiaria debera facilitar toda a informacién que lle sexa requirida pola Conce-
lleria de Deportes e pola Intervencion Xeral Municipal, Tribunal de Contas e Consello de Contas no
exercicio das suas funciéns de fiscalizacion e control do destino das subvencions.

Décimo segundo.- Procedera o reintegro das cantidades percibidas e a esixencia de xuros de demora
desde o pagamento da subvencién ata a data na que se acorde a procedencia do reintegro nos casos
do artigo 33 LSG.

Décimo terceiro.- Canto as infraccions e sancions en que poida incorrer a beneficiaria da subvencion
a que se refire este convenio e procedemento para a sla apreciacion e imposicion, estarase ao dis-
posto no Titulo IV, capitulo I, e arts 59, 65, 67, 68 y 69 do capitulo II da LXS e Titulo IV da Lei Lei 9/2007, de
13 de xufio, de subvencions de Galicia

Décimo cuarto.- A vixencia do presente convenio abarca o periodo comprendido entre a sinatura do
mesmo e ata 0 30.12.24 co obxecto de proceder a tramitacion da xustificacion do mesmo.

Décimo quinto.- A beneficiaria esta informada que os seus datos e os da sua representante seran in-
corporados aos ficheiros municipais.

A finalidade da sua recollida é a instrucion e tramitacion do procedemento de concesién desta subven-
cion asi como o seguimento e comprobacion da actividade subvencionada e demais actuaciéns previs-
tas na normativa de aplicacion, polo que a sua achega € obrigatoria.

Os ditos datos seran tratados e protexidos de acordo co previsto polo Regulamento (EU) 2016/679 do
Parlamento e do Consello de 27 de abril de 2016 e na Lei organica 3/2018, do 13 de decembro, de
Protecciéon de Datos Persoais e garantia dos dereitos dixitais, sendo responsable do seu tratamento a
Concelleria de Deportes do Concello de Vigo.

A beneficiaria podera exerce-los dereitos de acceso, rectificacion, cancelacion e oposicion ante a
Concelleria de Deportes do Concello de Vigo.

Décimo sexto- A concesién da subvencién obxecto do presente convenio rexerase pola Lei 38/2003
do 17 de novembro, xeral de subvencions e o RD 887/2006, de 21 de xufio, polo que se aprobou o seu
regulamento, nos seus preceptos basicos; a lexislacién basica do estado en materia de réxime local; a
Lei 9/2007, de 13 de xuino, de subvenciéns de Galicia; os preceptos non basicos da Lei 38/2003 e do
RD 887/2006; polos pactos que se contefien neste convenio; as Bases de Execucion dos vixentes or-
zamentos municipais e as restantes normas de dereito administrativo, e no seu defecto, as normas de
dereito privado.

Asi mesmo, rexerase polo establecido no capitulo VI do titulo preliminar da Lei 40/2015, de o 1 de ou-
tubro, de Réxime Xuridico do Sector Publico.

Derivado da sua natureza administrativa, as cuestions litixiosas que puidesen xurdir durante a sua exe-
cucion seran sometidas ao cofiecemento dos Xulgados e Tribunais da Orde Xurisdicional Contenciosa-
Administrativo, de conformidade coa Lei 29/1998, de o 13 de xullo, reguladora da devandita xurisdi-
cion.

Décimo sétimo- Publicarase a concesioén da subvenciéon no portal de transparencia do Concello de
Vigo e comunicarase a Base de Datos Nacional de Subvencions para os efectos de dar cumprimento
ao disposto nos artigos 18 da LXS e 8.1 c) da Lei 19/2013 de Transparencia, Acceso a Informacion
Publica e Bo Goberno.



Décimo oitava.- O mecanismo de seguimento, vixilancia e control da execucion deste convenio esta-
blécese en base as memorias e informes que presenten as entidades asinantes e a informacién da
que dispofia o persoal técnico do Servizo de Deportes, das actividades realizadas. Este mecanismo
resolvera os problemas de interpretacion e cumprimento que poidan surdir.

Décimo novena.- En canto as consecuencias aplicables en caso de incumprimento das obrigas e
compromisos asumidos por cada unha das partes, estableceranse as infraccidons e sancions en que
poida incorrer a beneficiaria da subvencion a que se refire este convenio.

Vixésima.- En relacion o réxime de modificacion do convenio, calquera das slUas partes asinantes
podera denunciar ou modificar o presente convenio previa notificacidon escrita cunha antelacién minima
de tres meses. A sua modificacidn requirira acordo unanime das partes asinantes.

Vixésima primeira.- A resolucion o acordo de concesion se podera modificar, a solicitude do beneficia-
rio, cando circunstancias sobrevidas e imprevisibles supofian unha alteracion das condicions tidas en
conta para a concesion da subvencién, sempre que as mesmas non desvirtien a natureza ou obxecti-
vos de subvencion concedida, que a modificaciéon non dane dereitos de terceiros e que a solicitude se
presente antes de que conclia o prazo para a realizacion da actividade.

Vixésima segunda.- En relacion a extincién e resolucion:

1. O Convenio extinguese polo cumprimento das actuaciéns que constitien o seu obxecto ou
por incorrer en causa de resolucion.

2. Son causas de resolucién do Convenio:

a) O transcurso do prazo de vixencia do Convenio sen acordarse a sua prorroga.

b) O acordo unanime dos asinantes.

c) A resolucion do Convenio por esta causa podera implicar a indemnizacién dos
prexuizos causados se asi se previu.

d) Por decision xudicial declaratoria da nulidade do Convenio.

e) O incumprimento de calquera das obrigas contraidas no presente convenio por

unha das partes facultara a outra para resolver o mesmo, quedando automaticamente
anulados todos os dereitos correspondentes sobre o obxecto programa de colaboracion
conxunta, pero non asi as obrigas contraidas no mesmo.

E. en proba da sua conformidade, firman electronicamente o presente convenio, en Vigo, na data da
sinatura electrénica.

E para que asi conste e produza os seus efectos, emito a presente certificacion coa
salvedade do artigo 206 do Regulamento de organizacién, funcionamento e réxime
xuridico das entidades locais, de orde do Excmo. Alcalde, en Vigo na data da sinatura
dixital.

SGF/me.
V.e Pr.

O ALCALDE ]
Abel Caballero Alvarez



